
ஸம்வர்தப்ரோக்தம் ஶிவஸ்தோத்ரம்

தஸ்மை ப⁴க³வதே க்ரு’த்வா நம: ஶர்வாய வேத⁴ஸே ।
ருத்³ராய ஶிதிகண்டா²ய ஸுரூபாய ஸுவர்சஸே ॥ 12॥
கபர்தி³நே கராலாய ஹர்யக்ஷ்ணே வரதா³ய ச ।
த்ர்யக்ஷ்ணே பூஷ்ணோ த³ந்தபி⁴தே³ வாமநாய ஶிவாய ச ॥ 13॥
யாம்யாயாவ்யக்தகேஶாய ஸத்³வ்ரு’த்தே ஶங்கராய ச ।
க்ஷேம்யாய ஹரிநேத்ராய ஸ்தா²ணவே புருஷாய ச ॥ 14॥
ஹரிகேஶாய முண்டா³ய க்ரு’ஶாயோத்தாரணாய ச ।
பா⁴ஸ்கராய ஸுதீர்தா²ய தே³வதே³வாய ரம்ஹஸே ॥ 15॥
உஷ்ணீஷிணே ஸுவக்த்ராய ஸஹஸ்ராக்ஷாய மீடு⁴ஷே ।
கி³ரிஶாய ப்ரஶாந்தாய யதயே சீரவாஸஸே ॥ 16॥
பி³ல்வத³ண்டா³ய ஸித்³தா⁴ய ஸர்வத³ண்ட³த⁴ராய ச ।
ம்ரு’க³வ்யாதா⁴ய மஹதே த⁴ந்விநேऽத² ப⁴வாய ச ॥ 17॥
வராய ஸௌம்யவக்த்ராய பஶுஹஸ்தாய வர்ஷிணே ।
ஹிரண்யபா³ஹவே ராஜந்நுக்³ராய பதயே தி³ஶாம் ॥ 18॥
பஶூநாம் பதயே சைவ பூ⁴தாநாம் பதயே ததா² ।
வ்ரு’ஷாய மாத்ரு’ப⁴க்தாய ஸேநாந்யே மத்⁴யமாய ச ॥ 19॥
ஸ்ருவஹஸ்தாய பதயே த⁴ந்விநே பா⁴ர்க³வாய ச ।
அஜாய க்ரு’ஷ்ணநேத்ராய விரூபாக்ஷாய சைவ ஹ ॥ 20॥
தீக்ஷ்ணத³ம்ஷ்ட்ராய தீக்ஷ்ணாய வைஶ்வாநரமுகா²ய ச ।
மஹாத்³யுதயேऽநங்கா³ய ஸர்வாங்கா³ய ப்ரஜாவதே ॥ 21॥
ததா² ஶுக்ராதி⁴பதயே ப்ரு’த²வே க்ரு’த்திவாஸஸே ।
கபாலமாலிநே நித்யம் ஸுவர்ணமுகுடாய ச ॥ 22॥
மஹாதே³வாய க்ரு’ஷ்ணாய த்ர்யம்ப³காயாநகா⁴ய ச ।

க்ரோத⁴நாய ந்ரு’ஶம்ஸாய ம்ரு’த³வே பா³ஹுஶாலிநே ॥ 23॥
த³ண்டி³நே தப்ததபஸே ததை²வ க்ரூரகர்மணே ।
ஸஹஸ்ரஶிரஸே சைவ ஸஹஸ்ரசரணாய ச ॥ 24॥
நம:ஸ்வதா⁴ஸ்வரூபாய ப³ஹுரூபாய த³ம்ஷ்ட்ரிணே ॥ 24॥
பிநாகிநம் மஹாதே³வம் மஹாயோகி³நமவ்யயம் ।
த்ரிஶூலபாணிம் வரத³ம் த்ர்யம்ப³கம் பு⁴வநேஶ்வரம் ॥ 25॥
த்ரிபுரக்⁴நம் த்ரிநயநம் த்ரிலோகேஶம் மஹௌஜஸம் ।
ப்ரப⁴வம் ஸர்வபூ⁴தாநாம் தா⁴ரணம் த⁴ரணீத⁴ரம் ॥ 26॥
ஈஶாநம் ஶங்கரம் ஸர்வம் ஶிவம் விஶ்வேஶ்வரம் ப⁴வம் ।
உமாபதிம் பஶுபதிம் விஶ்வரூபம் மஹேஶ்வரம் ॥ 27॥
விரூபாக்ஷம் த³ஶபு⁴ஜம் திஷ்யகோ³வ்ரு’ஷப⁴த்⁴வஜம் ।
உக்³ரம் ஸ்தா²ணும் ஶிவம் கோ⁴ரம் ஶர்வம் கௌ³ரீஶமீஶ்வரம் ॥ 28॥
ஶிதிகண்ட²மஜம் ஶுக்ரம் ப்ரு’து²ம் ப்ரு’து²ஹரம் ஹரம் ।
விஶ்வரூபம் விரூபாக்ஷம் ப³ஹுரூபமுமாபதிம் ॥ 29॥
ப்ரணம்ய ஶிரஸா தே³வமநங்கா³ங்க³ஹரம் ஹரம் ।
ஶரண்யம் ஶரணம் யாஹி மஹாதே³வம் சதுர்முக²ம் ॥ 30॥
ஏவம் க்ரு’த்வா நமஸ்தஸ்மை மஹாதே³வாய ரம்ஹஸே ।
மஹாத்மநே க்ஷிதிபதே தத்ஸுவர்ணமவாப்ஸ்யஸி ॥ 31॥
ஸுவர்ணமாஹரிஷ்யந்தஸ்தத்ர க³ச்ச²ந்து தே நரா:॥ 31॥
இதி மஹாபா⁴ரதே ஆஶ்வமேதி⁴கபர்வணி 8அத்⁴யாயாந்தர்க³தம்

மஹாபா⁴ரத ।ஆஶ்வபர்வ । அத்⁴யாய 8/12-30॥

mahAbhArata . Ashvaparva . adhyAya 8/12-30..

Proofread by PSA Easwaran

2 sanskritdocuments.org



ஸம்வர்தப்ரோக்தம் ஶிவஸ்தோத்ரம்

Samvartaproktam Shiva Stotram

pdf was typeset on November 15, 2025

Please send corrections to sanskrit@cheerful.com

saMvartaproktaMshivastotram.pdf 3


	Document Information
	Document Text
	Document Credits

